
Suppliment tal-Gazzetta tal-Gvern ta’ Malta Nru. 20,718, 13 ta’ Ottubru, 2021
Taqsima  B

____________________________________________________________________

A.L. 385 tal-2021

L-ATT DWAR L-EDUKAZZJONI
(KAP. 327)

Ir-Regolamenti taċ-Ċertifikat tal-Edukazzjoni Sekondarja
 fl-Applikat (ĊESA), 2021

BIS-SAĦĦA tas-setgħat mogħtija lilu bl-artikoli 74 (5) u 75 (6) tal-Att dwar 
l-Edukazzjoni (Kap. 327), il-Kanċillier tal-Università ta’ Malta ppromulga dawn 
ir-regolamenti magħmula mis-Senat tal-Università ta’ Malta bis-saħħa tas-setgħat 
mogħtija lilu bl-artikoli 75 (3) u 79 (b) tà dak l-Att:

It-Titlu u l-Interpretazzjoni

1. Dawn ir-regolamenti jistgħu jissejħu bħala r-Regolamenti taċ-Ċertifikat tal-
Edukazzjoni Sekondarja fl-Applikat (ĊESA), 2021.

2. Il-kwalifiki fiċ-ĊESA jaqdu l-bżonnijiet ta’ studenti li beħsiebhom jibdew
id-dinja tax-xogħol wara l-edukazzjoni obbligatorja jew li jixtiequ jkomplu jistudjaw 
fl-Istituzzjonijiet Vokazzjonali.

3. (1) F’dawn ir-regolamenti, kemm-il darba r-rabta tal-kliem ma teħtieġx mod
ieħor -

“il-Controlled Assessment” jfisser assessjar mill-MATSEC li jista’ jinkludi 
xogħol ta’ kitba u/jew ta’ pratttika kif speċifikat fis-sillabu.  Dan jista’ jkun xogħol li 
jsir id-dar jew taħt kundizzjonijiet ta’ kontrol;

“il-Coursework” jfisser kwalunkwe tip ta’ assessjar maħsub għall-kandidati 
tal-iskola skont is-sillabu li jikkontribwixxi għall-grad/livell finali mogħti għall-
kwalifika fiċ-ĊESA;

“l-Eżami” jfisser l-Eżami taċ-Ċertifikat tal-Edukazzjoni Sekondarja fl-Applikat 
(ĊESA);

“il-Bord tal-MATSEC” ifisser il-Bord tal-Eżamijiet taċ-Ċertifikat tal-Matrikola 
u tal-Edukazzjoni Sekondarja u l-uffiċju tal-MATSEC;

“is-Sinottiku” jfisser l-eżami supplimentarju li se jevalwa ħafna mill-kisbiet tat-
tagħlim ta’ taqsima jew sillabu.

(2) Il-Bord tal-MATSEC iżomm għalih l-interpretazzjoni tar-regolamenti u 
tas-sillabi fir-rigward tal-eżamijiet tiegħu.

L-Applikabilità

4. (1) Dawn ir-regolamenti għandhom jiġu fis-seħħ għall-Eżami minn Settembru
2019 ’il quddiem.

(2) L-Eżami għandu jkun ukoll suġġett għar-Regolamenti tal-2013 għat-
Tmexxija tal-Eżamijiet tal-Matrikola għaċ-Ċertifikat tal-Edukazzjoni Sekondarja, 
ippubblikat bħala Avviż Legali 132 fis-sena 2013, kif ukoll għal kwalunkwe statuti, 
regolamenti u ordinamenti oħra tal-Università.

Is-Sessjonijiet u l-Orarji

5. Għandu jkun hemm żewġ sessjonijiet tal-Eżami: is-Sessjoni Ewlenija u
s-Sessjoni Supplimentari. Għandu jkun hemm ukoll il-Coursework kif speċifikat fis-
sillabi approvati kemm mill-Bord tal-MATSEC kif ukoll mis-Senat.

Is-Suġġetti tal-Eżami

6. (1) Is-suġġetti ewlenin li ġejjin għandhom jiġu offruti fiċ-ĊESA:

(2) Is-suġġetti vokazzjonali li ġejjin għandhom jiġu offruti fiċ-ĊESA:

L-Għażla tas-Suġġetti

7. (1) L-ebda eżami miċ-Ċertifikat tal-Edukazzjoni Sekondarja fl-Applikat
(ĊESA), miċ-Ċertifikat tal-Edukazzjoni Sekondarja (ĊES), u/jew miċ-Ċertifikat tal-
Matrikola f’Livell Avvanzat jew Intermedju ta’ suġġett partikolari ma jista’ jsir fl-
istess sessjoni, ħlief kif spjegat f’paragrafu (2) ta’ dan ir-regolament.

(2) Il-kandidati għandhom ikunu eleġibbli biex jirreġistraw fl-istess sessjoni 
bħala kandidati privati għaċ-ĊES fil-Lingwa Ingliża, fil-Malti, fil-Matematika u 
fil-Core Science u bħala kandidati tal-iskola għall-eżamijiet taċ-ĊESA fis-suġġetti 
ewlenin biss.

(3) Għas-suġġetti ewlenin taċ-ĊESA, il-kandidati huma eleġibbli biex 
jirreġistraw għas-Sessjoni Supplimentari jekk ma jiksbux il-kwalifika tal-livell 3 tal-
QMK f’dak is-suġġett fis-Sessjoni Ewlenija.

(4) Għas-suġġetti vokazzjonali taċ-ĊESA, il-kandidati huma eliġibbli biex 
jirreġistraw għall-assessment Sinottiku jekk ma jiksbux il-marki neċessarji biex 
jgħaddu mit-Taqsima kif speċifikat fid-dokument tas-SEAC Code of Practice.

L-istruttura tal-Eżami 

8. (1) L-Eżami għandu jikkonsisti f’Coursework u f’Controlled Assessments.

(2) Kull suġġett fir-regolament 6 għandu jikkonsisti fi tliet taqsimiet: taqsima
għal kull sena mid-9, l-10 u l-11-il sena (Forms 3, 4 u 5) tal-iskejjel sekondarji.

(3) Is-suġġetti ewlenin taċ-ĊESA għandhom jiġu evalwati permezz ta’ sitt 
assessments. Ħames assessments għandhom jiġu mogħtija matul il-kors mill-iskola 
skont is-sillabu u l-linji gwida tal-MATSEC. Assessment wieħed għandu jkun il-
Controlled Assessment li jsir fi tmiem il-kors, kif stabbilit mill-Bord tal-MATSEC.

(4) Is-suġġetti vokazzjonali taċ-ĊESA għandhom jiġu evalwati kull sena 
permezz ta’ tliet assessments. Żewġ assessments għandhom jiġu mogħtija mill-iskola 
skont is-sillabi u l-linji gwida tal-MATSEC.  L-assessment l-ieħor għandu jkun il-
Controlled Assessment kif stabbilit mill-Bord tal-MATSEC.

(5) Għas-suġġetti ewlenin taċ-ĊESA, l-assessment supplimentari għandu 
jkun assessment Sinottiku li jkopri t-tliet oqsma.  L-assessment supplimentari jsir 
fl-aħħar tal-kors.  Il-kandidati li ma jiksbux il-Livell 3 tal-QMK fis-sessjoni Ewlenija 
jkunu eliġibbli biex joqogħdu għall-assessment Sinottiku.

(6) Għas-suġġetti vokazzjonali taċ-ĊESA, l-assessment supplimentari 
għandu jkun assessment Sinottiku għal kull taqsima. Il-kandidati ikunu eleġibbli għall-
assessment Sinottiku biss fl-istess sena tal-assessjar ta’ dik it-taqsima.  Il-kandidati 
li ma jeħlu fit-Taqsima wara l-ewwel assessment Sinottiku għal dik it-taqsima huma 
eleġibbli li joqogħdu għat-tieni assessment Sinottiku fis-sessjoni supplimentari 
sussegwenti biss.

Il-Livelli u l-Gradi

9. (1) Il-kandidati jistgħu jikkwalifikaw għal-livelli 1, 2, jew 3 tal-QMK
f’kull suġġett. Ir-riżultati tal-kandidati li ma jilħqux tal-anqas il-livell 1 tal-QMK 
għandhom jibqgħu mhux ikklassifikati (U).

(2) Għas-suġġetti ewlenin taċ-ĊESA, il-Coursework għandu jkun 
strutturat jew fil-livelli 1-2 jew fil-livelli 1-2-3 tal-QMK. Il-Controlled Assessment 
għandu jkun provdut f’żewġ livelli kemm fil-livelli 1-2 jew fil-Livelli 2-3 tal-QMK.

(3) Għas-suġġetti vokazzjonali tas-ĊESA, il-kriterji kollha tal-assessjar 
mifruxa skont il-livelli 1, 2 u 3 tal-QMK għandhom jiġu assessjati kif speċifikat fis-
sillabi rispettivi tal-MATSEC.

(4) Għas-suġġetti ewlenin taċ-ĊESA, il-kandidati għandhom jissodisfaw 
lill-eżaminaturi kemm fil-komponent tal-Coursework kif ukoll fil-Controlled 
assessment sabiex jiksbu l-livell 1 jew livell ogħla tal-QMK.

Ir-Reġistrazzjoni

10. (1) Il-Kandidati li temmew l-istudji tagħhom fl-edukazzjoni sekondarja
jew li għandhom l-età ta’ sittax-il sena sal-31 ta’ Diċembru tas-sena taċ-ċertifikazzjoni 
biss għandhom ikunu eleġibbli għaċ-ċertifikazzjoni.

(2) Ir-reġistrazzjonijiet tas-suġġetti taċ-ĊESA jeħtieġu konferma mill-
iskola tal-kandidati.

(3) Ir-reġistrazzjoni għas-suġġetti taċ-ĊESA għandha ssir sad-data 
stabbilita tal-għeluq kifippubblikata fl-avviżi tar-reġistrazzjoni meta l-kandidati 
jkunu qegħdin jibdew l-istudji fil-bidu tad-9 sena. (Form 3).

(4) Ir-reġistrazzjoni għas-sessjoni supplimentari għandha ssir sad-data 
stabbilita tal-għeluq kifippubblikata mill-Bord tal-MATSEC minn kandidati eleġibbli 
kif iddikjarat fir-regolamenti 8 (5) u 8 (6).

(5) Tibdil fl-applikazzjoni jista’ jsir biss mill-kandidati suġġetti għall-
istess kundizzjonijiet u ħlasijiet addizzjonali applikabbli ta’ meta kandidati japplikaw 
wara d-data tal-għeluq.

(6) Il-kandidati li jitolbu arranġamenti ta’ aċċess għall-eżamijiet għandhom 
jissottomettu t-talba tagħhom fil-bidu tad-9 sena (Form 3), fid-data stabbilita mill-
Bord tal-MATSEC, u għandhom ikunu approvati mill-Kap tal-iskola tal-kandidat u 
msaħħa b’evidenza medika xierqa jew b’evidenza professjonali oħra skont il-“Linji 
Gwida għall-Arranġament ta’ Aċċess għall-Eżamijiet tal-MATSEC”.

(7) Il-kandidati għandhom jirreġistraw għal-livell (QMK 1-2 jew QMK 
2-3) tal-Controlled Assessment tas-suġġetti ewlenin taċ-ĊESA fil-11-il sena (Form 5) 
fid-data stabbilita mill-Bord tal-MATSEC.

(8) L-applikazzjonijiet sottomessi wara d-data tal-għeluq iżda qabel id-
data tal-għeluq tal-applikazzjonijiet sottomessi tard għandhom jiġu aċċettati bi ħlas.

(9) Il-Bord tal-MATSEC jista’ jaċċetta reġistrazzjonijiet f’data aktar tard 
bi ħlas ta’ miżata addizzjonali fid-diskrezzjoni tar-Reġistrar.

Il-Mistoqsijiet dwar ir-Riżultati

11. L-immarkar tal-karti, l-assessjar tal-Coursework, u r-riżultati għandhom
ikunu finali u jorbtu lill-kandidati kollha, u l-Bord tal-MATSEC m’għandux, ħlief fid-
diskrezzjoni assoluta tiegħu, jidħol f’korrispondenza dwar ir-riżultati mal-kandidati 
jew mal-ġenituri tagħhom jew ma’ kwalunkwe persuna oħra.

L-Appelli

12. (1) Għas-suġġetti ewlenin taċ-ĊESA, kandidati li mhumiex sodisfatti bir-
riżultat finali mogħti lilhom f’xi wieħed mis-suġġetti jistgħu jitolbu reviżjoni tal-
Controlled Assessment minn Reviżur maħtur mill-Bord tal-MATSEC fil-perjodu 
speċifikat u bi ħlas kif determinat mill-Bord.

(2) Għas-suġġetti vokazzjonali taċ-ĊESA, kandidati li mhumiex sodisfatti 
bir-riżultat mogħti lilhom f’xi waħda mit-taqsimiet jistgħu jitolbu reviżjoni tal-
assessment tagħhom minn Reviżur maħtur mill-Bord tal-MATSEC, fil-perjodu 
speċifikat u bi ħlas kif iddeterminat mill-Bord.

(3) Ir-riżultat rivedut huwa dak finali.

Iċ-Ċertifikati

13. (1) Kandidat jirċievi ċertifikat għal kull sessjoni li juri l-livell milħuq
f’kull suġġett li għamel basta jkun ikkwalifika fil-livelli 1,2 u 3 tal-QMK. 

(2) Kopja awtentikata tar-riżultat tista’ tinkiseb mill-MATSEC Support Unit 
bi ħlas kif stabbilit mill-Università.

L-Imġieba waqt l-Eżami 

14. L-imġieba waqt l-eżami jkun regolat mid-dokument tas-SEAC Code
of Practice, fis-seħħ dak iż-żmien, kif approvat kemm mill-Bord tal-Eżamijiet tal-
MATSEC u mis-Senat, kif ukoll mir-Regolamenti tal-2013 għat-Tmexxija tal-
Eżamijiet tal-Matrikola għaċ-Ċertifikat tal-Edukazzjoni Sekondarja ippubblikat 
bħala Avviż Legali 132 fis-sena 2013 u b’kwalunkwe dispożizzjoni statutorja jew 
regolatorja oħra li tikkonsolida, temenda, tissostitwixxi, tissupplimenta jew tinterpreta 
l-Avviż Legali 132 tal-2013.

Il-Coursework

15. (1) Il-valutazzjoni tal-coursework għandu jiġi aċċettat biss minn skejjel
approvati mill-Bord tal-MATSEC.

(2) Għandha tkun ir-responsabbilita tal-iskola li tażgura li l-coursework 
huwa konformi mas-sillabu rilevanti.

(3) Il-coursework għandu jkun disponibbli għall-moderazzjoni/verifika 
esterna kif u meta mitlub mill-Bord tal-MATSEC.

(4) L-assessjar tal-coursework għandu jiġi aċċettat biss jekk il-
coursework huwa magħmul u mmarkat skont is-sillabi tal-MATSEC.

(5) Ir-riżultati tal-assessjar tal-coursework tal-kandidati mogħtija mill-
iskejjel, għandhom jintbagħtu l-MATSEC Support Unit sad-data stabbilita mill-Bord 
tal-MATSEC.

 
(6) Il-Bord tal-MATSEC jirriserva d-dritt li jbiddel il-marki tal-

coursework sottomessi biex jirrifflettu l-livelli mistennija tas-SEAC determinati mis-
sillabi rilevanti.

(7) Għas-suġġetti ewlenin taċ-ĊESA, ir-riżultati tal-assessjar tal-
coursework għandhom jinżammu għas-sessjonijiet sussegwenti sakemm is-sillabu 
rispettiv ma jiddikjarax li coursework speċifiku mhuwiex iktar validu.

(8) Għas-suġġetti vokazzjonali taċ-ĊESA, ir-riżultati tal-applikazzjoni 
tal-kriterji għall-assessjar tal-coursework għandhom jinżammu għas-sessjonijiet 
sussegwenti sakemm is-sillabu rispettiv ma jiddikjarax li coursework speċifiku 
mhuwiex iktar validu.

Il-Materjal għall-Eżami

16. (1) Il-Formuli xjentifiċi u matematiċi għandhom jiġu provduti mill-Bord 
tal-MATSEC fejn hu xieraq.

(2) Ix-xogħol kollu marbut mal-Eżami, inkluż xogħol bil-miktub u 
l-coursework, għandu jkun disponibbli fuq talba tal-Bord tal-MATSEC sal-ħruġ taċ-
ċertifikat.

L-Arranġament ta’ Aċċess għall-Eżamijiet

17. L- Arranġament ta’ Aċċess għall-eżamijiet ser jingħataw lill-kandidati 
skont il- “Linji Gwida għall-Arranġament ta’ Aċċess għall-Eżamijiet tal-MATSEC”.

Il-Kwalità tal-Lingwa

18. Il-kandidati huma mistennija jżommu f’moħħhom il-ħtieġa ta’ espressjoni 
lingwistika tajba u preżentazzjoni xierqa.

Il-Lingwa tal-Eżami

19. Il-lingwa/i li biha/hom jitpoġġew il-mistoqsijiet għandhom ikunu indikati 
fis-sillabu ta’ kull suġġett. Il-kandidati huma mitluba jwieġbu bil-lingwa li qed isiru 
l-mistoqsijiet, sakemm ma jkunx speċifikat mod ieħor.

